
«Dokumentala
munduko beste
analfabetismo
batzuetara
bideratu dugu»
JULIO SUAREZ
‘LEO A LA VIDA’KO ZUZENDARIA

Leonela Relys kubatarraren irudian
oinarritutako ‘Leo a la vida’ dokumentala
ikusi ahal izango da gaur, 20:00etan,
Villabonako Subijana etxean // 3

Euskal Herriko Mendi
Duatloi Zirkuitua
bukatuko da
larunbatean, Adunan
Mendi duatloia antolatzen duten lehen aldia
izango da; irteera 15:00etan izango da eta
sailkapen nagusiko sari banaketa gauean,
Aburuzan egingo duten afariaren ondotik // 7

Aterpetxea edo
erabilera anitzeko
gunea, aukeran
Berastegiko Udalak medikuaren kontsulta zaharraren eraikinean
zer egin erabakitzeko bozketa antolatu du; etxez etxe banatu
dituzte bozkak eta igandea da horiek itzultzeko azken eguna//  5

Medikuaren kontsulta zaharrean zer egin erabaki ahal dute berastegiarrek. IRATI SAIZAR

Julio Suarez katalana da ‘Leo a la vida’ dokumentalaren zuzendaria. ATARIA

Bertsozaleak
biltzeko 
asmoz 
egingo dute
Harituz Eguna

Harituz Tolosaldeko
Bertsozale Taldeak
antolatu du larunbateko
egitaraua; batzarra, 
bertso poteoa eta 
bazkaria egingo dituzte  // 4

Kultur astea
ikasturte osora,
Samaniegon
eta Orixen
Datorren astelehenean, Jesus C.
Guillen astrofisikari eta ikertzaileak
hitzaldia eskainiko du, kultur etxean,
neurohezkuntzari buruz 

Itzea Urkizu Arsuaga  Tolosa

Orain arte urtarrileko aste bat
hautatzen zuten, hezkuntzari
eta kulturari loturiko hitzorduak
antolatu eta herritarrei zabaltze-
ko. Aurten, ordea, Samaniego
eta Orixe ikastetxeetako kultur
egitasmoa astetan zabaltzea era-
baki dute, eta iragarri dituzte
zenbait hitzordu.
Bi ikastetxeetako zuzendariak,

Gorosti eta Asmoberri guraso el-
karteetako ordezkariak eta Patxi
Amantegi Tolosako Udaleko or-
dezkaria izan dira aurkezpene-
an, eta datorren asteleheneko hi-
tzorduari jarri diote fokua. 
Izan ere, Jesus C. Guillen as-

Lan eskaintzak

Etxeko lanetarako.Etxeko laneta-
rako. Adulia Aoiturriagak dei dezala
telefono honetara, lehen deitu zuen
bezala: 688 88 82 07. 

IRAGARKI LABURRAK
Galdaragintza.Tolosaldeko galdara-
gintza enpresa batek lanerako jen-
dea behar du. Interesa duenak bidal
dezala CVa honako helbide elektro-
nikora: im.gorakal@gorakal.es. 

Etxeko lanetarakoEtxeko lanak
egiteko pertsona bat hartuko genu-
ke, egunean ordu pare batez aritze-
ko. Deitu, 12:00etatik 17:00etara,
688 88 82 07 telefonora. 

1958an jaiotakoen
bazkaria izango da,
larunbatean
GIZARTEA // 1958an jaiotako tolo-
sarrek festa eguna izango dute
larunbata, azaroaren 24a. Bide
Bide jatetxean izango dute baz-
karia, eta izena emateko azken
eguna azaroaren 22a izango da.
Horretarako, 607 40 30 21 telefo-
nora edo 619 42 00 97 telefonora
Whatsapp mezua bidali beharko
da eta, aldi berean, 60 euroko
diru sarrera egin beharko da La-
boral Kutxako 3035 0028 13
0280106319 kontuan, izen-abi-
zenak zehaztuz. 

Zumardia eskolaren
bilera, eskaintza
berriei buruz
KIROLA // Zumardia taldeak bile-
ra deialdia egin du, datorren
azaroaren 29rako. 19:00etan
izango da, Tolosako kultur etxe-
an, eta esku artean dituzten
proiektu berrien inguruan aritu
nahi dute, bertaratuekin. Horre-
la, hiru izango dira gai nagusiak:
iraupen eskiko ikastaroak, irau-
pen eskiko eskolaren proiektu
berria eta trail eskolaren berri-
kuntzak.

Pasquall Maragalli
buruzko filma, kultur
etxean
OSASUNA // Tolosaldeko Alzhei-
mer eta beste dementziadun fa-
milien Buru Bihotzez elkarteak,
film proiekzioa antolatu du, da-
torren azaroaren 27rako.
19:00etan izango da, kultur
etxean, eta Bicicleta, Cuchara,
Manzana ikus-entzunezkoa es-
kainiko dute, Pasquall Maragall
Bartzelonako alkate ohiaren in-
guruko lana. Gaur egun Alzhei-
merra du politikariak, eta gaixo-
tasunari aurre egiteko bere fami-
liaren borroka ikusarazten du
filmak. 

Usabal kiroldegiko
bizikletak salgai
bazkideen artean

Erredakzioa

Datorren hilabetetik aurrera, To-
losako Usabal kiroldegian 25 bi-
zikleta estatiko berri jarriko di-
tuzte; orain arte erabilitakoak,
beraz, bazkideen artean salgai
jartzea erabaki dute.
Bizikleta berriak Keiser M3i

markakoak izango dira, orain ar-
tekoak bezala. Azken modeloa
izango da, ordea, Usabalen jarri-
ko dutena; iman balazta sistema
onenetarikoa duena. Horrez
gain, bizikleta bakoitzak pantai-
la bat ere izango du, erabiltzaile-
ek pedal maiztasuna, potentzia,
erresistentzia nahiz egindako ki-
lometroak ikusgai izan ditzaten. 
Guztira, bizikleta berrien eros-

keta 44.134,75 euroko inbertsioa

izango da, Tolosako Udalaren-
tzat.

ERABILITAKOAK SALGAI
Bizikleta aldaketarekin, lehengo
gailuak bazkideen artean esku-
ragarri jartzea erabaki dute. Ho-
rrela, 195 prezioan bizikleta esta-
tiko horietako bat erosteko auke-
ra izango dute kiroldegiko
bazkideek. 
Erosteko interesa dutenek ize-

na eman beharko dute, kirolde-
giko harreran, abenduaren 17a
baino lehen, eta zozketan sartu-
ko dira. Gero, abenduaren 18an,
25 bizikleta horiek erosteko txar-
telak zozkatuko dituzte,
12:00etan. www.usabalkirolde-
gia.comwebgunean informazio
xehatuagoa dago eskuragarri. 

Abenduan 25 bizikleta estatiko jarriko
dituzte, eta orain arte erabilitakoak erosi
ahal izango dituzte bazkideek. 

AIZTONDO EL SALVADORREN
Aiztondoko udal ordezkariak El Salvadorko Segundo Mon-
tes komunitatean dira, datorren ostiralera bitarte. Euskal
Fondoaren eskutik ari dira uraren eta berdintasunaren alde
sustatzen ari diren programak ikuskatzen. ATARIA

Zuzendaritza, ikasle, guraso eta udal ordezkariak izan dira agerraldian. I. URKIZU

trofisikari eta ikertzaileak hitzal-
dia eskainiko du, astelehenean,
Tolosako kultur etxean. Garuna
eta bihotza oinarri dituen hez-
kuntza izenburupean, 17:30ean
hasiko da, eta herritar guztiek
izango dute bertaratzeko aukera;
haurtzaindegi zerbitzua ere
izango da. 
Iragarri dute, hitzordu hori eta

gainerakoak ikastetxeak lantzen
ari diren metodologia berrian la-
gungarri izatea nahi dutela. Ho-
rrela, urtarrilaren 24an jolasen
garrantziari buruzko hitzaldia
ere antolatu dute. Ate irekiak,
berriz, urtarrilaren 19an izango
dira, larunbatarekin, 11:00etatik
13:00era.



Jon Miranda Amasa-Villabona

Aurretik, 2015ean,Lolo Rico: La
mirada no inventada filma zu-
zendu zuen Julio Suarezek (Gi-
rona, Katalunia, 1967) eta iaz es-
treinatu zuen Leo a la vidadoku-
mentala. Bi urtetik gorako lana
izan da filma osatzearena, eta
besteak beste, Kuba, Venezuela,
Haiti eta Katalunian grabatuta-
koa da.
Noiz eta non estreinatu zenu-
ten film dokumentala?
Iazko abenduan, Habanako 39.
Nuevo Cine Latinoamericano zi-
nemaldian estreinatu genuen
eta arrakasta handia izan zuen.
Ordutik zinemaldietan ibilbidea
egin du, besteak beste, Leongo
Erresumako bosgarren zine eta
telebista jaialdian parte hartzeko
hots egin ziguten eta Lugoko 40.
Autore Zinearen Astera ere era-
man genuen filma. Irailean beste
zirkuitu bat abiatu genuen eta
ordutik aurkezpenak egiten ari
gara herriz herri. 
Orain arte zein ibilbide egin
du eta zer-nolako harrera izan
du jendartean?
Dokumentala ez da ohikoa, ez da
komertziala. Ez da areto komer-
tzialetan eskaintzeko pelikula.
Lan analitikoa da eta filmak
ikuslea interpelatu egiten du.
Analfabetismoaren gaia jartzen
dugu mahai gainean eta eztabai-
da da sustatu nahi duguna. Era-
man dugun tokietan jendeak ha-
rrera ona egin dio. Hasieran oso
isilik geratzen da publikoa, hain-
beste informazio ematen du do-
kumentalak ezin asimilatu gera-
tzen dela jendea. Baina gero, ez-
tabaida hasten denean, jendea
berehala berotzen da. Oso gustu-
ra hartzen dute. Gaur, adibidez,
nirekin batera Sebas Parra gidoi-
laria izango da Villabonan.
Leonela Relys pedagogo ku-
batarraren irudian oinarritu
duzue filma. Noiz izan zenu-
ten zuek emakume horren be-
rri?
Duela urte batzuk dokumental
bat egin genuen Nikaraguan
2005 eta 2006 urteetan egin zen
alfabetizazio kanpainari buruz.
Haiek esan ziguten, Kubatik me-
todo berri bat jaso zutela, ordura
arte eurek erabiltzen zutena bai-
no azkarragoa eta, gainera, ber-
tako jatorrizko hizkuntzetara eta
kulturetara moldatzen zena. Or-
duan entzun genuen Leonela
Relysen izena lehen aldiz. Kuba-
ra egindako bidaia batean, elkar
ezagutzeko aukera izan genuen
eta oso ondo moldatu ginen be-
rekin, 2015ean hil zen arte. La
Guerrilla Comunicacional kolek-
tiboan, hilabetean behin egiten

baita ere garatutako herrialdee-
tan. Espainian, adibidez, Sevilla-
ko 3.000 viviendas izeneko au-
zoan erabili izan dute. Metodo
didaktiko honek Unescoren Rey
Sejong saria jaso zuen 2006an. 
Analfabetismoak aipatzen di-
tuzue lan honetan. Zergatik
pluralean?
Leonela Relysek aplikatu duen
alfabetatzeko metodoari segika,
munduan ematen diren beste
analfabetismo batzuetara bide-
ratu nahi izan dugu dokumenta-
la. Irakurtzen eta idazten ez jaki-
tea da analfabetismo konben-
tzionala, baina horrekin batera,
badaude mendebaldeko gizarte
honetan pairatzen ditugun beste
analfabetismo batzuk ere: ko-
munikazio arlokoa, emozionala,
eta guztietan, esango nuke oke-
rrena dena, analfabetismo politi-
koa. Hor dago gakoa eta horrega-
tik sentitzen da ikuslea interpe-
latua dokumental hau
ikusterakoan.  
Filma iragartzeko euskarrie-
tan argiontzi bat erabili du-
zue. Zergatik?
Guk arbola bat marraztu dugu.
Leonelari egin genion elkarriz-
keta da enborra eta hortik adar
asko ateratzen dira. Bere meto-
doa inplementatu den tokietara
bidaiatu dugu dokumentala gra-
batzeko eta historia egiteko pro-
bestu dugu lana, urteetan Ku-
ban, Venezuelan edo Nikara-
guan garatu diren alfabetatze
kanpainak aztertuz. Metodoaren
bitartez, irakurtzen eta idazten

ikasi duten pertsonen testigan-
tzak jaso ditugu. Hain zuzen,
urruneko landa guneko herrix-

nek ezagutzen dituztenak. Hori
osatzeko, ikus-entzunezko ma-
teriala ere erabiltzen du metodo
horrek. Serie moduko baten bi-
tartez ematen dira alfabetatze
saioak. 
Metodoak arrakasta izan du
gainera. Unescok ere aitortu
zion Rellysi egindako lana. 
Orain arte, metodo honekin, 22
milioi pertsona baino gehiago al-
fabetatu dira. Batez ere, azpiga-
ratutako herrialdeetan edo zo-
naldeetan erabili dute metodoa
eta gobernuen babesa izan dute
aplikatzeko. Latinoamerikan
onarpen handia izan du, baina

dugun elkarrizketa nagusia be-
rari eskaini genion, eta solasaldi
hori da, hain zuzen, Leo a la vida
filmaren oinarrian dagoena. 
Zein bereizgarri du Leonela
Relysek bultzatutako alfabe-
tatze metodoak?
Azkartasuna. Beste metodoekin
alderatuta, zortzi edo bederatzi
asteetan pertsona batek irakur-
tzen eta idazten ikasi dezake,
arratsaldero bi orduko eskolak
jasota. Relysek Yo Sí Puedo izena
jarri zion metodoari. Horretara-
ko, zenbakiak lotu zituen hizkie-
kin, zenbakiak baitira, azken ba-
tean, analfabetoak diren pertso-

ketara joateko Coleman izeneko
argiontzi horiek erabili zituzten
alfabetatze kanpainetan parte
hartu zuten herritar boluntario-
ek, Kuban eta Nikaraguan, 60ko
eta 80ko hamarkadetako kan-
painetan. Analfabetismoa ilun-
tasun erabatekoa bada, irakurri
eta idazten ikastea argitasuna da
eta horregatik erabili nahi izan
dugu sinbolo hori dokumental
honetarako.
Zein lan egiten duzue La Gue-
rrilla Comunicacional kolek-
tiboan?
2005ean sortu genuen. Hamar
urte baino gehiago ibilbidea egin
dugu eta gure kolektiboan sen-
tsibilizazio lana egiten dugu,
ikus-entzunezko lengoaia erabi-
lita. Dokumentalak, erreportaje-
ak eta elkarrizketak egiten ditu-
gu, beti ere, giza eskubide eta es-
kubide sozialekin lotuta eta
jendearen artean analisia eta de-
batea pizteko helburuarekin.
Gure proiektu izarra, 2009tik
etenik gabe egin duguna, hilero
egiten dugun elkarrizketa da.
Bertan, ohiko medioetan ager-
tzen ez diren isildutako ahots
horiek elkarrizketatzen ditugu,
giza eskubideen arloan diskur-
tso interesgarriak dituztenak de-
nak. 
Harremana ere baduzue gure
eskualdearekin. 
Guk, txantxetan, Aiztondo baila-
ran gerrillaren komandantzia
bat dugula esaten dugu. Lagun
hauen bitartez interesgarriak di-
ren elkarrizketak lotu ditugu,
Paco Etxeberriari eta Laura Min-
tegiri egindakoak, adibidez.
‘Tengo algo que contarte’ libu-
rua ere aurkeztuko duzue os-
tiralean Zizurkilen. 

Bai. Proiektu txiki bat izan zen,
duela bi urte hasi genuena. Haba-
nan bizi den emakume bat eta Gi-
rona ondoko Salt herrian bizi den
beste bat jarri genituen harrema-
netan. Salten etorkinen kopurua
ia %40koa da, baina aldi berean,
integrazio eredu ere bada. Bi
emakume hauek elkar ezagutu
zuten eta eskutitz bidezko harre-
man bat hasi zezaten proposatu
genien. Gure blogean bildu ge-
nuen eta hainbesteko oihartzuna
izan zuen, liburu bihurtu dugula.
Egileetako bat, Vicentita, Zizur-
kilen izango da etzi, 19:00etan,
Plazida Otaño liburutegiko erabi-
lera anitzeko gelan.

ATARIA

«Analfabetismoaren
inguruan eztabaida da
sustatu nahi duguna»
JULIO SUAREZ
‘LEO A LA VIDA’ FILMAREN ZUZENDARIA
Villabonako Iratzar elkarteak gonbidatuta, La Guerrilla Comunicacional
kolektiboak analfabetismoaren inguruan ekoitzitako ‘Leo a la vida’
dokumentala eskainiko dute gaur, 20:00etan, Subijana etxean.

«Orain arte, 22 milioi
pertsona baino
gehiago alfabetatu
dira [Leonela Relysen
metodoarekin]»

«Badaude beste
analfabetismo batzuk
ere: komunikazio
arlokoa, emozionala
edo politikoa»

Harituz Eguna,
bertsozaleak
elkartzeko hitzordua 
Batzarra, bertso
poteoa eta bazkaria
egingo dituzte
larunbatean, Harituz
elkarteak antolatuta 

Imanol Garcia Landa 

Harituz Eguna antolatu dute la-
runbat honetarako, azaroak 24,
Tolosa eta Ibarra artean. Hari-
tuz Tolosaldeko Bertsozale Tal-
deko koordinatzailea den Unai
Mendizabalek esan duenez,
«batez ere, eskualdean bertsola-
ritzaren munduan helduen ber-
tso eskoletan dabilen jendea-
rentzako prentsatuta dago. Iaz,
arrakasta handia izan zuen eta
aurten ere ideia horrekin aurre-
ra goaz eta ea zer moduz atera-
tzen den» .
Batzarrarekin hasiko dute

eguna,  Tolosako Abastos erai-
kinean. «Ideia da Harituzek
urte hauetan egindako lana eta
izan duen garapena azaltzea eta
aurrera begira gure asmoak zein
diren azaltzea», esan du Mendi-
zabalek. «Aldi berean, batzarre-
ra etortzen diren bertsozaleen
iritziak, proposamenak eta be-
harrak entzun, horiek bildu eta
horiei erantzuteko gai garen
ikusi» nahi dutela nabarmendu
du.

BERTSO POTEOA
Behin batzarra bukatuta Tolo-
sako Alde Zaharrean zehar ber-
tso poteoa egingo dute. «Parte
hartzea librea izango da, izenak
zaku batean sartuko ditugu eta
taberna bakoitzean hortik ate-
ratzen diren bi edo hiru bertso-

larien artean ariko dira bertso-
tan», esan du Mendizabalek.  
Bazkaria Ibarrako Galtzaundi

tabernan izango da eta dagoe-
neko 20 bat pertsonek eman
dute izena. Azken eguna izena
emateko bihar izango da eta ho-
rretarako mezu bat bidali behar
da Whatsapp bitartez 695 75 14
50 telefono zenbakira. Bazka-
lostean, nola ez, bertsotarako
aukera ere izango dela argitu du
Harituzeko kideak. 

BATZARRA
Batzarrean, besteak beste, Tolo-
saldeko bertso eskolen egoera
azalduko dute. 
Bi multzo bereizten ditu Hari-

tuzek bertso eskolei dagokio-
nez: haurrena eta helduena.
Helduen bertso eskolei dago-
kionez, lau talde daude: Beras-
tegi, Alegia, Amasa eta bertso
eskola ibiltaria, eta guztira 34
pertsona elkartzen dira. Hau-
rrei dagokionez, hamabost tal-
de eta 55 ikasle inguru daude. 

Bestalde, bertsozaletasuna
gehiago saretzen jarraitzeko as-
moa dute. «Harituz izena jarri
genion, ordura arte sakabana-
tuta geunden bertsozaleak sare-
tu edo harilkatzeko elkarrekin
harremanak sortzeko bilgune
bezala», esan du Mendizabalek. 
«Iruditzen zaigu orain hartu

dugun martxa horretan ez ote
garen gure baitan gehiegi bildu,
eta batzar horren helburua bada
egiten ari garen lan hori eskual-
deko bertsozaleengana ireki,
zabaldu eta saretze lan horrekin
jarraitzea», gaineratu du Unai
Mendizabalek. 

Tolosako San Esteban auzo elkartean egin zuten iaz bazkaria. ATARIA

Zaletu proiektuaren
hurrengo ekitaldia,
larunbatean
Erredakzioa Tolosa

Zaletu, 16 eta 18 urte bitarteko
gazteen zaletasunak garatzeko
proiektu berritzailea, bere bidea
egiten ari da. Urrian eta azaroan
Tolosan, Amezketan, Ibarran,
Eibarren eta Donostian gazteei
proiektua aurkezteko saioak an-
tolatu ondoren, azaroaren
24rako ekitaldi bat antolatu da
Tolosako Box-A elkartean.
Azaroaren 24ko saioan nera-

beekin batera zaletasunen lan-
ketarekin jarraitzeko oraingoan
Zozongo perkusio taldearen la-
guntza izango dute bost gaztele-
kuek. Musika, erritmoa, umorea

eta dantzaz baliatuz  nerabeekin
izaera sortzailea sustatu nahi da.
Ekitaldian parte hartzen duten
nerabeek, beste herrietako gaz-
teak ezagutzeko aukera izateaz
gain, Zozongo taldearen energia,
dantza eta mugimenduarekin
gozatuko dute.
Hala, nerabeen parte hartzea

bultzatu eta euren behar zeha-
tzagoak ezagutuko dira. Bide ba-
tez, nerabeekin eta nerabeentzat
aisialdirako proposamen berri-
tzailea diseinatu nahi da. Eta au-
rrerago, asmoa da prozesuan
parte hartzen duten gaztelekue-
tako eskaintza behar horietara
moldatzea.

Euskararen
eguneko
bazkarirako
izena emateko
aukera, zabalik  

Erredakzioa Bidania-Goiatz

Aurten abenduaren 2an ospatu-
ko dute Euskararen Nazioarteko
Eguna Bidania-Goiatzen.
12:00etan, Bidaniko frontoitik
abiatuta, kantu jira izango da he-
rrian zehar, euskal kantuak ar-
datz hartuta. Ondoren, 14:30ak
aldera, kantu bazkaria egingo
dute Saiaz elkartean.
Bazkari horretara joan nahi

dutenek izena azaroaren 25a bai-
no lehen eman beharko dute.
Horretarako WhatsApp mezu
bat bidali beharko da 652 733 060
edo 625 707 094 telefono zenba-
kietara. 

04 TOLOSALDEA GIZARTEA 107.6 fm • www.ataria.eus 
ASTEAZKENA, 2018ko azaroaren 21a

Kantu afaria
antolatu dute
Euskaraldiaren
barruan,
Amezketan  

Erredakzioa Amezketa

Amezketa Kantari taldeak, Zazpi
Itturri elkartearekin batera, kan-
tu afaria antolatu du azaroaren
30erako, Euskaraldiarekin bat
eginez. Zazpi Itturri elkartean
egingo da afaria eta haurren
txanda (14 urtetik behera)
20:00etan hasiko da eta heldue-
na, berriz, 21:00etan. Aurretik,
20:00ak aldera biribilgunean el-
kartuko dira kantu poteoari ha-
siera emateko.
Txartelak salgai daude  Arkaiz-

pe, Beharzana eta Ametza taber-
natan. Azken eguna erosteko
azaroaren 26a izango da.

EGITARAUA

11:00.Eskualdeko bertsozaleen ba-
tzarra, Tolosako Abastos eraikinean.
12:00.Bertsotrukean bertso pote-
oa Tolosan, Ama tabernatik hasita.
14:30.Bazkaria Ibarrako Galtzaundi
tabernan. Bazkalostean, bertso
saioa.



Kontsulta zaharrarekin zer egin,
igandera arte erabakitzeko aukera
Berastegiko Udalaren eraikin horretan aterpetxe bat edo erabilera anitzeko gune bat
jartzeko parte-hartze prozesua apirilean hasi zuten. Igandera arteko epea dago bozkatzeko.

Irati Saizar Artola Berastegi

Berastegiko aterpetxea edota
gimnasioa eta ikastaro ezberdi-
nak egiteko erabilera anitzeko
gunea. Horiexek dira apirilean
hasitako parte-hartze prozesutik
hona landu dituzten bi proiek-
tuak. Prozesuan zehar, herrita-
rrek proposatutako ideia guztiak
bi proiektutan bildu nahi izan di-
tuztela adierazi du Amaia Azkue
Berastegiko alkateak. Azaroaren
25erako bozkatu beharko dute
herritarrek proiektu bat hala
bestea nahi duten.
Batetik, aterpetxearen ideia

daukate mahai gainean. 28 bat
lagunentzako edukiera izango
luke. Beheko solairuan, jantokia,
komuna, biltegia, apartamentu
egokitua eta portxea izango li-
tuzke; eta lehen solairuan, loge-
lak, komunak, dutxak eta bal-
koiak. Azkueren esanetan, «ho-
rrelako proiektu bat aurrera
eramateko daukagun eraikin pu-
bliko bakarrenetakoa da». 
Herritarrek zuzenean erabili-

ko ez duten zerbitzu bat eskaini-
ko luke proiektu horrek, baina,
etorkizunean garapena izan le-
zakeen proiektu moduan ikus-
ten du Azkuek. «Herriko lehen
sektore eta hirugarren sektoreari
bultzada emateko asmoa dago
proiektu honekin, baita herrian
dauden lanbide ezberdinak eza-
gutaraztekoa ere». Izan ere, ez
luke sukaldatzeko lekurik izango
aterpetxeak, beraz, ostatu har-
tzen dutenek herriko denda, ta-
berna, jatetxe eta zerbitzuak era-

Kostuei dagokienez, aterpe-
txearen proiektuak 300 mila eu-
roko inbertsioa eskatzen du, eta
erabilera anitzeko gelak 260 mila
eurokoa. Hori, eraiki arteko gas-
tua, eta hortik aurrera, garbiketa
eta mantentze lanak ordaindu
beharko lirateke. Diru sarreren
kasuan, erabiltzaileek erabilita-
ko zerbitzua ordainduko lukete
bi kasutan.  
Behin proiektu bat hautatuta,

erakunde ezberdinek irekitzen
dituzten diru laguntzetara aur-
keztuko dute: «Berastegi bezala-
ko herriarentzat, bi proiektueta-
ko bat aukeratzen dela ere, gure
inbertsio guztiak horra bidera-
tzea ez dugu bidezkoa ikusten,
urtean zehar gauza gehiago ere
eraman behar direlako aurrera». 
Proiektu batek edo besteak

diru laguntzetarako aukera ez-
berdinak ematen ditu. «Biak dira
herriaren garapenerako eta uda-
lak bere inbertsioetatik kopuru
bat jartzen badu, zenbait diru la-
guntza lerrotan hori kontutan
hartuko digute, baina, batek le-
hen sektorea eta bertako produk-
tuen bultzada ematen duenez,
beste lerro batzuk irekiko lizki-
guke».   

BOZKETA, IGANDERA ARTE
Aurten 16 urte bete dituztenek
eta hortik gorakoek daukate boz-
katzeko aukera. Etxez etxe bana-
tu dituzte bozkak, eta udaletxe-
ko administrazio solairuan 
bozkatu daiteke, edo baita karre-
apean dagoen postontzian ere,
igandea baino lehen.  

Amaia Azkue, bere bulegoan, bi proiektuen planoak ikusten. IRATI SAIZAR

biltzera bultzatu nahi dituzte.
«Herriaren ezagutza zabaltzeko
ere baliagarri izan daiteke, izan
ere, familia, ikastetxeetako ikas-
le, mendi elkarte eta aisian Be-
rastegi bisitatu nahi duen edo-
norentzat egongo da zabalik». 
Beste proiektua, gimnasioa eta

ikastaro ezberdinak egiteko era-
bilera anitzeko gunea da. Etxebi-
zitzako solairu banatan proposa-
men ezberdin bat planteatu
dute. Beheko solairuan, sukalde
gela, erabilera anitzeko gela, ko-

muna, biltegia, zerbitzuak ema-
teko gela eta portxea izango li-
tuzke. «Solairu horretan, sukal-
dea jartzearekin erabilera anitze-
ko gune osatuago bat jartzea da
asmoa. Orain arte, herriko beste
elkarteei eskatzen genien edo-
zein gauzetarako sukaldea, eta
gune horrekin, ikastaro ezberdi-
nak emateko aukera zabaldu
nahi dugu». Sukaldeaz gain, zer-
bitzuren bat emateko gela ere
prestatzeko asmoa dute: masa-
jista, ile-apaintzaile, edota podo-

logo zerbitzuren bat. Lehen so-
lairuan, gimnasioa joango litza-
teke bi gunetan banatuta. Gela
batean, makinak egongo lirate-
ke, bereziki mugimendu asko es-
katzen dutenak. Beste gelan, be-
rriz, pisuak altxatzeko eta mugi-
mendu motelagoak eskatzen
dituen ariketak egiteko gunea
egokituko lukete. Komunak ere
izango lituzke solairu horrek,
baina, «leku faltagatik» dutxak
jartzerik ez dutela izango nabar-
mendu du Azkuek.     

Prestatu dira
jada
Berrobin,
sanandresak
ospatzeko 
Ostiralean hasi eta lau egun
jarraian dituzte festaz gozatzeko;
txokolate eta talo jateak izango
dituzte arratsaldeetan.

Irati Saizar Artola  Berrobi

Sanagustinak pasa ondoren, 
sanandresen zain geratzen dira
Berrobiko herritarrak. Egitarau
oparoarekin ospatu ohi dituzte,
eta aurten abenduaren 8ra arte
luzatzeko asmoa dute, egun ho-
rretan jokatuko baitira XXVII.
Ion Ander Izagirre Frontenis
Txapelketako finalak.     
Santuaren egunean, azaroa-

ren 30ean, emango diete hasie-
ra, mezarekin. Ondoren, erreti-
rodunen bazkaria egingo dute
Solastoki Jubilatuen Elkarteko
tabernan eta bingoan jolasteko
aukera izango dute bazkaloste-
an. Festen hasiera ofiziala, or-
dea, arratsaldean izango da, Be-
rrobi Kantari ekimena amaitu
ostean. Ekimen hori, Berrobiko
Eskolak sustatu du, eta hilabete
bakoitzeko azken ostiraletan ka-
lera kantari ateratzeko helburua-
rekin jarri dute martxan. 

Egun nagusiarekin jarraitze-
ko, buruhandiak eta txokolate ja-
tea izango dituzte, eta iluntzean,
pintxo-pote herrikoia egingo
dute Matraka elektrotxarangak
alaituta. Jarraian, Begi-Urdin
Gaztegunean elkartuko dira oi-
lasko errea jateko. Azaroaren 25a
arteko epea dago txartelak esku-
ratzeko; Iturriza janaridendan,
Ogi-Berri okindegian, Iriarte Ja-
tetxean eta Solastoki Jubilatuen
Elkarteko tabernan eros daitez-
ke. Haurrek 6 euro ordaindu be-
harko dituzte eta izozki bat doan
izango dute, eta helduek, berriz,
14 euro eta konbinatu bat doan.
Eguna borobiltzeko, Azken Sus-
traiak taldeak kontzertua eskai-
niko du Gaztelekuan. 
Euskaraldiaren amaierarekin

eta euskararen egunarekin, lau
eguneko festa giroaren ostean
atseden hartuko dute, eta aben-
duaren 8an amaituko dira Fron-
tenis Txapelketako finalekin. 

Iazko San Andres jaietan murala margotu zuten herriko haurrek Etxolan. IMANOL GARCIA LANDA

EGITARAUA
Azaroak 30, ostirala

13:00.Solastoki Jubilatu Elkarteko
bazkide-hildakoen omenezko
meza. 
13:30.Tremes-ogia banatuko da
doan .
14:00.Jubilatuen bazkaria Solastoki
Jubilatuen Elkarteko tabernan.
Jarraian.Bingoa.
16:10.Berrobi kantari: Berrobiko Es-
kolak sustatuta, hileko azken ostira-
letan, kalera kantari ateratzeko he-
rri-ekimena. 
16:30.Jaien hasiera.
16:45.Buruhandiak.
17:15.Txokolate beroa.
19:30.Matraka elektrotxarangaren
eskutik, pintxo-pote herrikoia.
21:30.Oilasko erre jatea, Begi-Urdin
Gaztegunean.
00:00.Azken Sustraiak taldearen
kontzertua Gaztegunean.

Abenduak 1, larunbata

11:00.Trakamatraka ikuskizun mu-
sikala: kontzertu didaktikoa musika
tresna birziklatuekin.
14:00.Babarrun jatea Begi-Urdin
Gaztegunean. Txartelak salgai aza-
roaren 25 arte; helduek 14 euro eta
haurrek 6 euro.
16:30.Mikel Bermejoren bakarriz-
keta Begi-Urdin Gaztegunean.
17:30.Aurpegi margoketa tailerra
Gaztegunean.
17:30.Eskoba, punttu eta mus parti-
dak  Solastoki Jubilatu Elkartearen
tabernan, adin guztieteako herrita-
rrentzat (izen-ematea beharrez-
koa).
18:30.Txokolate beroa txurroekin,
karta-jokoetako partaideentzat.
21:00.Zahagi ardoa.
23:00.DJ Aremikel Begi-Urdin Gaz-
tegunean.

Abenduak 2, igandea

9:00.Uzturrera ibilaldia lehenik, eta
hamaiketakoa itzuleran, partaide-
entzat.
18:30.Talo jatea, Solastoki Jubila-
tuen Elkarteko tabernan.
Ondoren. Izer eta Alabierren esku-
tik erromeria.

Abenduak 3, astelehena

16:15.Pirritx, Porrotx eta Marimo-
tots-en Ahoa bizi, belarriak prest
dantza. 
17:00.Dantza Oh Kea: egiozu keinu
euskarari dantzan, Begiurdin Gaz-
tegunean.

Abenduak 8, larunbata

XXVII. Ion Ander Izagirre 
Frontenis Txapelketako Final 
Nagusiak, egun guztian 
zehar.



Mendi duatloia
Adunara iritsi da  
Euskal Herriko Mendi Duatloi Zirkuitua larunbatean
amaituko da; sagardotegian egingo dituzte ospakizunak 

Asier Imaz Aduna

Ibarra eta Amasatik pasa ondo-
ren, Euskal Herriko Mendi Dua-
tloi Zirkuitua Adunara iritsiko
da, lehen aldiz, larunbatean. Az-
ken proba izango da. Lasterketa
15:00etan hasiko da eta festaren
hasiera besterik ez da izango.
Triki poteoa, sari banaketa eki-
taldia eta Aburuza Sagardote-
gian afaria ere egitarauaren par-
te dira. 
Imanol Otermin adunarra an-

tolatzaile taldeko kidea da. Berak
aitortzen duen bezala, atzekoz
aurrera eraman zuten zirkuitua
Adunara: «Iazko azken lasterke-
taren ondoren, Getarian, afaria
egin genuen. Bertan atera zen
ideia, hurrengoa sagardotegiren
batean egitea ondo egongo zela
eta abar. Adunak horretarako
aukera ematen zuen, eta denak
ados agertu ziren». Zirkuitu
amaierako afariak eraman du,
beraz, mendi duatloia Adunara. 
Ondoren herrian zabaldu zu-

ten ideia. «Azken hilabete erdian
geratu gabe gabiltza; batetik,
azoka, bestetik, Kultur Astea.

Orain hau tokatzen da. Alde ho-
rretatik eskertzekoa da aduna-
rren parte hartzea eta konpromi-
soa», dio Oterminek. 
Mendi duatloia antolatzen du-

ten lehen aldia izango da. Orain
arteko lasterketak ikusita, 70
parte hartzailetik gora espero di-
tuzte larunbatean antolatzaile-
ek: «Dortsalak 14:00ak inguruan
banatuko dira. Izena emateko
azken aukera hor egongo da. Ba-
naka edo erreleboka egin daite-
keenez duatloia, hasi berrientzat
ere erakargarria izan daiteke.
Hasieran, 3,4 kilometro egingo
ditugu korrika, zirkuitu bati bi
itzuli emanaz. Ondoren, mendi
bizikletaz 14 kilometroko ibilbi-
dea egin beharko da, mendian.
Azkenik, berriro korrika, zirkui-
tuari itzuli bat eman beharko
zaio». 
Aurrez izena emateko aukera

kirolprobak.com webgunean
dago.  

EUSKAL HERRIKO ZIRKUITUA 
Ibarrako Lokatzetan Kirol Talde-
ak antolatzen du Euskal Herriko
Mendi Duatloi Zirkuitua. Adu-

narrek larunbatean euren lagun-
tza izango dute: «Azpiegiturak
Lokatzetan taldekoek ekarriko
dituzte. Guri zirkuitua antola-
tzea, anoa guneak jartzea eta an-
tzeko lanak egitea tokatu zaigu.
Ondoren, parte hartzaileak, an-
tolatzaileak eta animatzen dena
Aburuza sagardotegira joango
gara. Bertan egingo da azken
sailkapeneko sari banaketa eki-
taldia». Horrela, irailean Ibarran
hasi zen Euskal Herriko Mendi
Duatloi Zirkuitua Adunan amai-
tuko da azaroaren 24an, 10. las-
terketarekin. 

Irailaren 8an jarri zuten martxan Euskal Herriko Mendi Duatloi Zirkuitua, Ibarran. REBEKA CALVO

EGITARAUA

Azaroak 24, larunbata
14:00.Dortsalen banaketa eta izena
emateko azken aukera. Aurrez, ki-
rolprobak.comwebgunean. 
15:00.Mendi duatloiaren irteera. 
18:00.Lasterketako sari banaketa
ekitaldia. 
19:00.Triki poteoa.  
20:30.Afaria Aburuza Sagardote-
gian. 
22:00.Sailkapen nagusiko sari ba-
naketa ekitaldia.  

Garaipena gero
eta gertuago

D uela hiru aste hasi gi-
nen asteburuko par-
tida hau jokatzen,
baina kantxatik kan-
po. Kanpoan joka-

tzea tokatzen zitzaigun, eta bel-
dur ginen Babarrun Festarekin
bat egiten zuelako –oraindik as-
kori irauten digu ajeak–. Tira-
bira eta urduritasun ugariren os-
tean, larunbat goiza adostea lor-

tu genuen Lasarteko Garoa Ta-
berna taldeko neskekin.
Tolosan babarruna eta giro

ona bor-bor egosten ari zen bi-
tartean, tentsioa areagotzen
zihoan Uzturpe frontoian. Huts
eta batekoa azkarregi etorri iza-
nak animoak ahuldu zituen
arren, jokoari eutsi eta txukun ja-
rraitu genuen. Aukera pila izan
genituen baina bakarrak pasa
zuen ateko marra. Lastima ho-
rren orekatuta zegoen partida
azkenean bat eta hirukoan amai-
tzea.
Denboraldia hasi denetik par-

tidaro hobetzen dugun sentsa-
zioarekin gelditzen gara, pixka-
naka garaipena posible ikusiz eta
borrokatuz.
Benetako garaipena ondoren

lagun artean, giro ezin hobean,
odolki eta mondeju tartean ospa-
tu genuen, Gozategirekin inda-
rrak agortuz.

Aulkitik
Irati Ibarbia
Orixe Samaniego,
Gipuzkoako Seniorrak

Altuna III.a eta
Iñaki Artola
binakakoan 
Lau eta erdiko protagonistek emango
diote hasiera txapelketari, Amezketan 

A. Imaz

Lehen mailako binakako txapel-
keta atzo aurkeztu zuten, finala
jokatuko den pilotalekuan, Bil-
boko Bizkaia frontoian. Jokin Al-
tunak Martijarekin osatuko du
bikotea, lehengo urtean bezala.
Iñaki Artola iaz ez bezala txapel-
ketan izango da, atzean Mariez-
kurrena II.a duela. Beste sei biko-
teak ondorengo hauek dira: Elez-
kano II-Rezusta; Ezkurdia-Ladis
Galarza; Irribarria-Zabaleta;
Olaizola II-Albisu; Urrutikoe-
txea-Aretxabaleta eta Bengoe-
txea VI-Imaz. 
Txapelketa asteburu honetan

jarriko dute martxan, Amezke-
tan. Lau eta erdiko bi finalistak
berriro aurrez aurre izango dira.
Izan ere, Jokin Altuna eta Marti-
jaren aurkariak Ezkurdia eta La-
dis Galarza izango dira partida
horretan. Lehen jardunaldiko

azken partida Tolosako Beotiba-
rren jokatuko da, azaroaren
26an, astelehenean. Iñaki Artola
izango da bertan Mariezkurrena
II.arekin bikotea osatuz. Aurka-
riak Bengoetxea VI-Imaz izango
dituzte. 
Finala apirilaren 7an jokatuko

da Bilboko Bizkaia pilotalekuan,
hau da, txapelketak ia bost hila-
beteko iraupena izango du. Final
aurreko partidak martxoaren
24ko asteburuan izango dira. 
Aipatzekoa da, bigarren jardu-

naldian, abenduaren 1ean, txa-
pelketako partida bat jokatuko
dela Bartzelonan. Ezkurdia-Ga-
larzak eta Elezkano II-Rezusta
joango dira Herrialde Katalane-
tara. Eskualdean jokatuko den
hurrengo partida abenduaren
6koa izango da. Beotibarren be-
rriro Bengoetxea VI-Imaz izango
dira, Urrutikoetxea-Aretxabale-
taren aurka. 



ASTEAZKENA 21
AGENDA

Deialdiak

Tolosa.Munduko hizkuntza gutxi-
tuak etxean: zer dugu elkarrengan-
dik ikasteko?hitzaldia, 19:00etan,
kultur etxean.
Tolosa.2019ko aurrekontuetarako
proposamenak egiteko bilera, Tolo-
satzen ekimenaren barruan,
19:00etan, kultur etxea. 
Alegia. Izarkom, hitzaldia, 19:00etan
Gaztetxean.

EGURALDIA

IKER IBARLUZEA

Gaur.Eguraldiak berriz ere
hoberako bidea hartuko du.
Hego-haizea bueltan izango

da eta horrekin tenperaturek gora-
kada bat jasango dute, eguneko erdi-
ko orduetan 12-14 gradutan joaz goia.
Zeruan goizean hodeigune dezente
ikusiko dugu eta zaparradaxkaren
bat edo beste izango dugu, nahiz ez
den ezer askorik izango. Eguerditik
aurrera atertu, ostarte zabalak ireki
eta arratsalde polita geratuko da.ar,
eguna 00

Bihar.Hego-haizea berriz
ere protagonista. Goizean
bolada gogorren bat edo

beste izango du, batez ere, haize-gu-
neetan eta mendi inguruetan eta
arratsaldean indarra zertxobait gal-
duko du. Haize horrekin eta erdi-mai-
lako geruzetan aire epelagoa sartuko
denez tenperaturak zertxobait igoko
dira eta eguneko erdiko orduetan 14-
16 graduak harrapatuko dituzte. Ze-
ruan aldiz erdi eta goi-mailako hodei

batzuk izango dira, baina ez diote
eguzkiari trabarik egingo eta giro
atsegina izango dugu.

ATARIA IRRATIA
09:00-11:00. Pasahitza.Eskualde-
ko berriak, Iker Ibarluzearekin egu-
raldia, Oskar Tenarekin artearen
txokoa, Olatz Godoy Kale Kantoitik
eta Tolosaldea Garatzeneko Turismo
sailaren tartea.  
11:00-12:00. Eutsi goiari.Kirolak.
12:00-13:00. Entzuteko jaioak.
15:00. Playback Ataria.Adrianna
Gaultier DJaren musika saioa.
16:00-18:00. Zebrabidea. 
18:00-20:00. Goizeko onena. 
20:00. (H)ari naizela. Imanol Arto-
lak, Felixek, gidatutako bertso saioa.

28 KANALA
13:30.Gaurkoan Tolosaldetik.
16:30.Onein.
17:30/21:30.Gaurkoan Tolosaldetik.
22:00.Euskaraldia saioa.
22:30.Platonic.
23:30.Gaurkoan Tolosaldetik.

FARMAZIAK

Gaur

IBARRA.Egunekoa.Leyre Lejeune
Maset. Euskal Herria kalea, 24. Tele-
fono zenbakia: 943 67 32 74.
TOLOSA. Gauekoa.Rosalia Morant
Barber. Zabalarreta lorategiak, 1. Te-
lefono zenbakia: 943 67 38 49.

TOLOSALDEKOATARIAk ez du bere gain
hartzen egunkarian adierazitako
esanen eta iritzien erantzukizunik.

IBARRAKO SOKATIRA TALDEA GARAILE
Ibarrako Sokatira taldeak asteburuan Biarritzen jokatutako gizonezkoen Euskal Herriko
Txapelketa irabazi zuen, 320 kilotan. Atzetik sailkatu ziren Bizkaiako Gaztedi taldea, Lapur-
diko Ñapurrak eta Behe Nafarroako Donazarre. ATARIA


